
O desperdicio alimentario é un problema global con múltiples causas 
e un enorme impacto social, ambiental e económico. Cada ano tíranse 
ao lixo toneladas de alimentos que poderían satisfacer a dieta de 
millóns de persoas e reducir de forma significativa as emisións de 
gases de efecto invernadoiro. 

Este estudo está impulsado por dúas entidades clave no ecosistema 
da economía social galega: AEIGA, Asociación de Empresas de 
Inserción de Galicia, e AGACA, Asociación Galega de Cooperativas 
Agroalimentarias. Ambas contribúen desde ámbitos diferentes 
pero complementarios, con capacidades e coñecementos que 
permiten abordar o desperdicio alimentario desde unha perspectiva 
transversal, integradora e con forte ancoraxe territorial.

A colaboración entre AEIGA e AGACA permite combinar a dimensión 
social e inclusiva das empresas de inserción co coñecemento técnico 
e loxístico das cooperativas agroalimentarias, contribuíndo así a 
deseñar propostas adaptadas ao contexto galego, viables tanto desde 
o punto de vista operativo como desde o enfoque normativo.

Este estudo, aliñado coa nova Lei 1/2025 de prevención das perdas 
e desperdicio alimentario, busca precisamente identificar puntos 
de encontro entre a distribución convencional e a economía social, 
para fomentar canles de doazón, transformación ou distribución 
alternativa. O liderado destas dúas entidades garante un enfoque 
conectado co territorio, co tecido produtivo real e coas necesidades 
sociais emerxentes.

Ademais, o uso da lingua galega como lingua principal do informe, 
a aposta por achegas prácticas, e o compromiso cos principios da 
economía social e os Obxectivos de Desenvolvemento Sostible, 
reforzan a vocación transformadora deste traballo.

AEIGA agrupa as empresas de inserción recoñecidas en 
Galicia, entidades que combinan actividade económica coa 
creación de emprego protexido para persoas en situación 
ou risco de exclusión social. A súa experiencia céntrase en 
ámbitos como a produción agroecolóxica, a recollida e xestión 
de residuos, a xestión de tendas sociais e o mantemento 
de espazos urbanos e naturais, entre outros. A pesar de 
non contar cunha liña específica de actuación no ámbito do 
reaproveitamento alimentario, varias das súas entidades 
desenvolven iniciativas vinculadas á economía circular, coas 
que contribúen a reducir impactos ambientais e a reforzar a 
cohesión social no territorio.

AGACA, pola súa banda, representa o conxunto das 
cooperativas agroalimentarias de Galicia, integrando 
sectores como a gandería, os cereais, o viño, os produtos 
lácteos ou o hortofrutícola. Moitas das súas cooperativas 
teñen actividade directa en fases clave da cadea de 
subministración alimentaria, incluíndo a produción, 
transformación, comercialización e distribución, tanto en 
mercados locais como a través de puntos de venda propios. 
A súa experiencia na promoción de modelos sostibles e na 
xestión de excedentes estacionais sitúa a AGACA como 
unha organización con capacidade para facilitar solucións de 
reaproveitamento desde a orixe.

1. Introdución e contexto



5Estudo de identificación de oportunidades de reaproveitamento alimentario na cadea de subministro e distribución

1.1. Escala global do desperdicio alimentario

Segundo o Food Waste Index 2024 do Programa das Nacións Unidas 
para o Medio Ambiente (PNUMA), en 2022 xeráronse máis de 1.050 
millóns de toneladas de desperdicio alimentario no mundo. Isto 
equivale a 19% dos alimentos dispoñibles, ou 132 kg por persoa ao 
ano, dos cales o 60% procede dos fogares, o 28% da restauración e 
o 12% do comercio minorista. Para cada millón de comidas que se 
desperdician, 783 millóns de persoas seguen pasando fame.

A táboa seguinte resume a distribución sectorial do desperdicio alimentario en 2022 segundo o PNUMA e 
o Ministerio español de Agricultura, Pesca e Alimentación (MAPA). Obsérvase que os fogares son o eslabón 
máis ineficiente da cadea, seguidos da restauración e, por último, o comercio minorista.

Sector Desperdicio medio  
(kg per cápita·ano)

Total anual desperdiciado  
(Mt)

Fogares 79 kg 631 Mt

Provedores de servizos 
alimentarios (restaurantes, 

comedores)
36 kg 290 Mt

Comercio minorista 17 kg 131 Mt

Total mundial 132 kg 1.050 Mt

Esta inxustiza ten tres grandes consecuencias:

	� Social: mentres unha de cada nove persoas no mundo 
sofre subalimentación, unha terceira parte dos alimentos 
producidos estrágase ou bótase ao lixo. Isto supón que 
cada día se tiren o equivalente a mil millóns de comidas.

	� Ambiental: o desperdicio alimentario é responsable 
de entre o 8 e o 10% das emisións globais de gases de 
efecto invernadoiro e ocupa unha terceira parte da terra 
cultivable. Ademais, consome un 20% da auga doce 
dispoñible.

	� Económico: as perdas e desperdicios alimentarios custan 
ao mundo máis de 1 billón de dólares ao ano e supoñen un 
derroche de recursos naturais, enerxía e man de obra.

Estes datos amosan que o desperdicio non se limita a unha única 
etapa, senón que se dispersa ao longo da cadea alimentaria. O reto 
global é reducir á metade estas cifras para 2030, tal e como fixa a meta 
12.3 do Obxectivo de Desenvolvemento Sostible 12 (“Produción e 
consumo responsables”), que insta a “reducir á metade o desperdicio 
de alimentos per cápita en venda polo miúdo e consumo, e diminuir as 
perdas ao longo da cadea de produción e subministración para 2030”.

	� Unha de cada nove persoas no mundo 
está subalimentada (815 millóns de 
persoas). 

	� 45% das mortes de nenos menores de 5 
anos débense á desnutrición (3,1 millóns 
de nenos ao ano). 

	� Un tercio dos alimentos producidos 
(1.300 millóns de toneladas) acaban 
pudríndose nos contenedores dos 
consumidores e minoristas, ou 
estropéanse debido ás malas prácticas 
no transporte e colleita.

	� Os logros sobre os ODS están suxeitos 
ás melloras das alianzas entre múltiples 
axentes que mobilicen e intercambios, 
coñecementos, especialización, 
tecnoloxía e recursos financeiros.

1.2. Situación en España

En España desperdícianse cada ano arredor de 7,7 millóns de 
toneladas de alimentos, é dicir, uns 163 kg por persoa. Un estudo 
do Ministerio de Agricultura, Pesca y Alimentación indica que a 
distribución só representa ao redor do 5 % do total de desperdicios, 
pero ten un alto potencial de prevención e reaproveitamento porque 
lida con produtos xa aptos para o consumo e con todos os controis 
superados. Mentres tanto, a Comisión Europea estima que na UE 
o 42 % do desperdicio procede dos fogares, o 39 % da industria 
alimentaria, o 14 % da restauración e só o 5 % do comercio. A pesar 
desta pequena porcentaxe, a fase de distribución é crucial pola 
súa capacidade para canalizar excedentes cara á doazón, a rebaixa 
dinámica ou a transformación.

O impacto ambiental do desperdicio alimentario en España é 
equiparable ao de millóns de coches: segundo cálculos recentes, xera 
unhas 47 Mt de CO₂ ao ano e supón un consumo de máis de 1.400 hm³ 
de auga. Estes datos ilustran a oportunidade que representa reducir o 
desperdicio para contribuír á descarbonización e á resiliencia hídrica.

En Galicia, a diversidade de operadores –grandes cadeas de 
supermercados, tendas de proximidade, cooperativas, mercados 
locais, plataformas en liña e empresas de inserción– xunto cun forte 
sector agroalimentario e un movemento cooperativista arraigado, 
ofrece un ecosistema idóneo para testar solucións innovadoras de 
reaproveitamento. Con todo, non existe un diagnóstico específico do 
desperdicio na distribución galega nin un mapa das sinerxías posibles 
entre a distribución e a economía social.

1.3. Obxectivos e alcance

Este estudo ten tres obxectivos principais:

Clarificar o marco normativo 
en materia de prevención e 
reaproveitamento alimentario, para 
que empresas e entidades sociais 
comprendan as súas obrigas e as 
oportunidades que ofrece a nova Lei 
1/2025 e a súa articulación co resto de 
normas e estratexias.

Analizar a cadea de distribución 
en Galicia, describindo os tipos 
de operadores, os fluxos de 
subministración por categorías e os 
puntos críticos onde se producen 
perdas.

Identificar boas prácticas e 
oportunidades de negocio para a 
economía social, elaborando fichas 
replicables de iniciativas exitosas e 
propoñendo modelos de colaboración 
entre operadores e entidades de 
inserción. O obxectivo final é que 
os excedentes se transformen en 
alimentos aproveitados, empregos 
dignos e impacto ambiental positivo.

obxectivo 1 obxectivo 2 obxectivo 3

2. Marco normativo e institucional
2.1. Leis clave

2.1.1. Ley 1/2025, del 1 de abril, de prevención de las pérdidas y el desperdicio alimentario
A Lei 1/2025, de 1 de abril, é a primeira norma estatal específica en materia de perdas e desperdicio alimentario. O seu obxectivo (art.1) é previr, 
reducir e promover a reutilización dos alimentos aptos para o consumo humano, fomentando a colaboración entre todos os axentes da cadea 
alimentaria e recoñecendo o papel da economía social. As principais novidades son:

A lei non define explícitamente “excedente”, pero enténdese como 
aqueles alimentos producidos en exceso en calquera etapa da cadea 
que aínda conservan valor para a recomercialización, doazón ou 
transformación.

Desperdicio 
alimentario

Parte dos 
alimentos 

destinados a ser 
inxeridos polo ser 

humano e que 
termina refugada 

como residuo.

Perda  
alimentaria

Produtos agrarios 
e alimentarios 

que por calquera 
circunstancia 

quedan na propia 
explotación, 

xa sexa 
reincorporados 

ao chan ou 
utilizados para 

realizar compost 
in situ e cuxo 

destino final fose 
a alimentación 

humana.

Residuo 
alimentario

Alimentos que se 
converteron en 

residuo porque o 
seu posuidor os 

descarta ou teña 
a intención ou a 

obriga de refugar.

Prevención das perdas e o desperdicio alimentario

Transformación dos produtos agrarios ou 
alimentos non vendidos para o consumo humano

Doazón de alimentos e otros tipos de 
redistribución para consumo humano

Alimentación animal

Subproduto industrial

Compostaxe 
ou valorización 

enerxética

	� Definicións básicas (art. 3). A lei distingue entre: 	� Principios e xerarquía (artigos 4 e 5)

	� Obrigas para os axentes da cadea (art. 6) 

	� Dispor dun plan de prevención que inclúa a identificación de 
puntos críticos de perda e as medidas de redución.

	� Formalizar convenios de doazón cos bancos de alimentos ou 
entidades de iniciativa social. Ningunha cláusula contractual 
pode prohibir a doazón e calquera que o faga é nula de pleno 
dereito. O contido mínimo destes convenios figura no artigo 7 
e comprende condicións de recollida, transporte, trazabilidade, 
control sanitario e dereitos de cada parte.

	� Rexistrar e cuantificar as perdas e desperdicio, de acordo 
coas metodoloxías que desenvolverá o regulamento pendente 
(Disposición adicional primeira). Os pequenos establecementos 
(até 1.300m² ou microempresas con menos de 10 empregados) 
quedan exentos.

	� Recoñecemento da economía social (art. 9)

As entidades de iniciativa social, empresas de inserción, cooperativas 
e outras organizacións sen ánimo de lucro poden ser destinatarias 
preferentes dos alimentos doados, sempre que garantan a 
trazabilidade, hixiene e non discriminación na entrega. A lei autoriza 
a comercialización destes alimentos cando a finalidade primordial sexa 
a inserción sociolaboral e se cumpran os requisitos sanitarios.

En resumo, a Lei 1/2025 introduce unha política integral de prevención e reutilización 
que obriga á distribución a pasar de medidas voluntarias a procedementos 
sistemáticos e auditables. A súa aplicación supón un reto operativo, mais tamén 
unha oportunidade para estreitar alianzas coa economía social e innovar en modelos 
de negocio circular.

2.1.2. Ley 7/2022 de residuos y suelos contaminados 
para una economía circular

A Lei 7/2022 constitúe o marco xeral en materia de residuos en 
España. Establece a xerarquía dos residuos (prevención, reutilización, 
reciclaxe, valorización, eliminación) e incorpora obrigas que se 
complementan coa Lei 1/2025:

	� Promoción da venda sen embalaxe ou con envases reutilizables 
para comercios minoristas de máis de 400 m², coa fin de reducir 
envases e evitar desperdicio.

	� Obrigación de cuantificar os residuos alimentarios, en 
coordinación coa Decisión Delegada (UE) 2019/1597, o que 
servirá de base para as medicións que require a Lei 1/2025.

	� Integración no Plan Estatal de Prevención de Residuos das 
medidas de prevención e redución do desperdicio alimentario.

A Lei 7/2022 funciona como un soporte horizontal que reforza a 
política de residuos e asegura que as medidas de prevención se 
alineen coa transición cara a unha economía circular.

2.1.3. Real Decreto-Ley 6/2023 e modificación da Ley 
49/2002 sobre incentivos al mecenazgo

O RDL 6/2023 reforza os incentivos fiscais para a doazón de 
alimentos. Os principais puntos son:

	� Deduccións no Imposto sobre Sociedades: as empresas 
poden deducir o 40 % do valor dos alimentos doados, que 
se incrementa ata o 50 % se realizan doazóns a unha mesma 
entidade durante tres anos consecutivos, cun límite do 15 % da 
base impoñible.

	� Certificado fiscal: a efectividade da doazón debe acreditarse 
mediante un certificado emitido pola entidade receptora, que 
inclúa os datos do doante, a descrición e valoración dos bens e 
o compromiso de destino.

	� Tipo de IVA 0 % para as doazóns de alimentos a entidades sen 
ánimo de lucro, o que elimina o impacto fiscal das doazóns.

Estes incentivos ofrecen ás empresas de distribución unha motivación adicional para 
doar os seus excedentes e, ao mesmo tempo, permiten ás entidades da economía 
social financiar a súa actividade mediante un incremento das doazóns.

2.2. Estratexias e programas complementarios

O marco normativo complétase con estratexias e plans que crean palancas de acción:

	� A Estratexia europea “De la Granja a la Mesa” fixa o obxectivo de reducir á metade o desperdicio 
alimentario per cápita para 2030 e impulsa a trazabilidade e a redistribución.

	� A Estratexia Española de Economía Circular 2030 propón reducir un 50% o desperdicio na venda polo 
miúdo e nos fogares e un 20% na produción antes de 2030.

	� O Plan Nacional de Control do Desperdicio Alimentario establecerá directrices de inspección e 
medición cada catro anos, complementando a estratexia “Más alimento, menos desperdicio”.

	� A Estratexia Española de Economía Social 2023-2027 recoñece o papel das entidades de economía 
social na transición ecolóxica e dixital.

	� Os Fondos Next Generation e o PERTE Agroalimentario financian proxectos de modernización e 
economía circular, incluíndo iniciativas de reaproveitamento alimentario lideradas por cooperativas ou 
empresas de inserción.

	� A Estratexia Galega de Economía Circular incorpora a redución do desperdicio como liña prioritaria e 
promove modelos colaborativos a escala autonómica.

2.3. Obrigas e oportunidades para a economía social e a distribución

A normativa non só impón deberes, senón que crea un ecosistema de oportunidades tanto para as 
empresas de distribución como para as entidades da economía social.

Impacto na economía social
	� Recoñecemento legal como destinatarios preferentes: 
as empresas de inserción, cooperativas agroalimentarias e 
outros axentes de iniciativa social son identificados pola Lei 
1/2025 como receptores prioritarios de alimentos doados. 
Isto lles brinda unha fonte estable de materias primas para 
desenvolver proxectos de transformación, comercialización 
solidaria ou servizos de catering.

	� Posibilidade de comercializar excedentes: sempre que 
manteñan a finalidade de inserción sociolaboral e cumpran 
as normas sanitarias, estas entidades poden vender os 
produtos doados, xerando recursos económicos e emprego 
inclusivo.

	� Acceso a fondos e programas públicos: o novo marco 
normativo convive con estratexias como o PERTE 
Agroalimentario, a Estratexia Española de Economía Social 
2023-2027 e os fondos Next Generation, que financian 
proxectos de modernización, dixitalización e economía 
circular no sector agroalimentario.

Impacto na distribución
	� Xestión planificada do desperdicio: a elaboración do Plan de 
Prevención obriga a analizar os procesos, identificar puntos 
críticos de perda e establecer medidas concretas, o que 
mellora a eficiencia operativa e reduce custos asociados á 
xestión de residuos.

	� Responsabilidade social e reputacional: cumprir coa lei e 
colaborar con entidades sociais reforza a imaxe de marca 
e a fidelidade do consumidor, cada vez máis esixente con 
prácticas ambientais e sociais responsables.

	� Aliñamento coa economía circular: as obrigas de doazón e 
reutilización fomentan o desenvolvemento de novos servizos 
(por exemplo, plataformas dixitais de liquidación de produto, 
sistemas de prezo dinámico ou reembalado de excedentes) 
que poden transformarse en liñas de negocio.

	� Incentivos fiscais: a dedución do 40–50 % do valor dos 
alimentos doados e o IVA 0% fan máis rendible doar que 
xestionar residuos.

3. Mapa do sector da distribución 
alimentaria en Galicia

O sector da distribución alimentaria galega é diverso e fragmentado. Conta con miles de establecementos 
de proximidade, hipermercados e supermercados de ámbito estatal, cadeas rexionais, cooperativas, 
mercados e feiras ambulantes, ademais dun importante canal Horeca (hostalería, restauración e 
colectividades). Esta sección presenta un mapa actualizado dos operadores e identifica os puntos críticos 
de perda ao longo da cadea.

3.1. Tipoloxía de operadores

A seguinte táboa resume o número e as características dos principais formatos comerciais en Galicia, 
segundo datos de Mercasa 2024. Destaca a elevada densidade de tendas especializadas e mercados, o que 
garante a proximidade mais dificulta a implantación de sistemas homoxéneos de xestión.

Tipo de 
establecemento Número en Galicia Observacións

Hipermercados 43 Superficies de máis de 5.000 m² con ampla gama de produtos frescos e non 
perecedoiros, servizos de restauración e oferta comercial diversificada.

Supermercados 1.487 Inclúen grandes cadeas nacionais e rexionais, así como franquías. O formato de 
proximidade consolídase como favorito das familias.

Establecementos 
especializados 5.271

Carnicerías, peixarías, panaderías, pastelarías e ultramarinos que ofrecen atención 
personalizada. Concentran a maior densidade de tendas, especialmente en áreas 
rurais.

Mercados e feiras 
ambulantes 2.269 Galicia acolle o 6,2% das feiras ambulantes de España, moitas con venda directa de 

produtores locais.
Hostalaría e 
restauración >16.674 locais Inclúe restaurantes, bares, cafeterías e comedores colectivos. Comparte canles de 

distribución cos detallistas e supón un importante volume de xestión de excedentes.

Esta diversidade de formatos convive cunha forte presenza de cadeas rexionais e cooperativas, que achegan 
arraigamento territorial e modelos de gobernanza participativos. Non obstante, a fragmentación e o peso das 
microempresas dificultan o investimento en tecnoloxías de predición e sistemas de medición do desperdicio.

3.2. Fluxos de subministración por categorías

Os fluxos de subministración dependen da natureza dos produtos e da súa vida útil:

Froitas, hortalizas  
e patacas

A rede de mercados e 
plataformas loxísticas 

recibe produto 
de explotacións 

galegas, doutros 
territorios do Estado 

e de importación. 
Estas instalacións 

comercializan máis 
de 10.000 t de froita 

e verdura ao ano e 
contan con cámaras 
de frío e servizos de 
carga que permiten 
manter a frescura. 

A demanda de 
produtos de cuarta 

gama (lavados, 
cortados) obriga a 
unha coordinación 

estreita coas centrais 
de procesado.

Carne e produtos 
cárnicos

O sector abarca 
gandería de vacún, 

porcino e aves. A 
cadea de frío debe 
manterse entre 0 
e 3°C, aplicando 

envases ao baleiro 
ou atmosfera 

modificada. As 
retiradas por 

caducidade son unha 
das causas principais 

de desperdicio: 
o 78,8% dos 

distribuidores retiran 
de media un 5,6% 

dos seus produtos 
por caducidade, 

chegando ao 9,56% 
nos hipermercados.

Peixe e marisco

As lonxas de portos 
como Vigo ou A 
Coruña reciben 

decenas de miles 
de toneladas de 

peixe fresco ao ano. 
A perecibilidade e 
a variabilidade da 

captura fan necesaria 
unha loxística rápida 

con transporte 
refrigerado, sendo 
a rotura de frío e a 

previsión de vendas 
factores críticos.

Pan, bolaría e IV 
gama

Milleiros de 
obradoiros e 

fornos producen 
pan e bolaría de 
consumo diario. 

A planificación de 
fornadas múltiples e 
a venda por unidades 

permiten axustar a 
oferta. Os produtos 

de cuarta e quinta 
gama (cortados 

e preparados) 
chegan dende 

centros loxísticos 
interrexionais e 

requiren rotación 
elevada para evitar 

excedentes.

Alimentación seca  
e bebidas

Conservas, cereais, 
aceites, bebidas e 
produtos de longa 

duración proveñen de 
fabricantes nacionais 

e internacionais. 
Xeran menos 

desperdicio pola 
súa vida útil, pero 
ven afectados por 

danos nos envases, 
erros de previsión e 
obsolescencia dos 

formatos.

3.3. Puntos críticos de perda e desperdicio

As perdas ao longo da distribución débense a unha combinación de factores loxísticos, comerciais e de 
comportamento. Identifícanse  sete grandes causas:

Comprender estes puntos críticos é esencial para deseñar medidas preventivas 
e para identificar as oportunidades de negocio que ofrece a economía social na 
recollida, clasificación e transformación dos excedentes.

1 Rotura da cadea de frío: deterioro de carnes, peixes e froitas por fallos na refrigeración 
durante transporte e almacenamento.

2 Datas de caducidade e consumo preferente: retirada de produtos ao superar a data. A 
media de retirada é do 5,6%, con variacións segundo formato.

3 Planificación da demanda: erros na predición de vendas debido a variacións estacionais, 
promocións ou fenómenos meteorolóxicos.

4 Defectos de envasado e manipulación: roturas de envases e manipulación inadecuada nas 
seccións de venda.

5 Estándares comerciais e estética: rexeitamento de produtos “fóra de calibre” ou con 
aparencia imperfecta.

6 Falta de formación e campañas promocionais: descoñecemento sobre manipulación e 
xestión de stocks; accións comerciais que fomentan a compra excesiva.

7 Problemas loxísticos e administrativos: incidencias na almacenaxe, expedición, recepción 
e erros administrativos.

4. Resposta operativa do sector 
ao desperdicio alimentario

O sector da distribución alimentaria en Galicia e en España leva anos mellorando os seus índices de 
aproveitamento. A economía social e as entidades distribuidoras coinciden na importancia de reducir o 
desperdicio para cumprir a Lei 1/2025 e para aproveitar novas oportunidades de negocio. Este capítulo 
analiza como as empresas de distribución están a responder ao reto do desperdicio, cales son as súas 
políticas e procedementos, as canles de saída dos excedentes e as principais limitacións. O obxectivo é 
identificar prácticas replicables e áreas nas que as entidades da economía social poden achegar servizos ou 
innovar.

4.1. Gobernanza interna: estratexias, indicadores e dixitalización

	� Políticas e plans: O 62,5% das empresas de distribución e industria conta cun plan ou política formal 
de desperdicio, cifra que se eleva ao 78,6% nas grandes cadeas e baixa ao 48,2% nas PEMEs. Estes 
plans incorporan obxectivos cuantificables (porcentaxe de merma, toneladas doadas), asignación de 
responsabilidades e procedementos FEFO (First Expired, First Out).

	� Integración transversal: As políticas de desperdicio intégranse nos plans de sustentabilidade e 
de responsabilidade social corporativa, con equipos multidisciplinares que coordinen compras, 
loxística, vendas e RSC. Tamén se empregan programas internos para premiar ás tendas con 
menores niveis de merma.

	� Formación e sensibilización: O persoal recibe formación en manipulación, xestión de stocks, 
interpretación de datas de consumo e normativa. A sensibilización abrangue tamén á clientela, con 
campañas sobre consumo responsable e aceptación de produtos imperfectos.

	� Ferramentas dixitais e analítica de datos: As cadeas máis avanzadas implementan sistemas de 
analítica e intelixencia artificial para predicir a demanda, xestionar inventarios en tempo real e 
aplicar prezo dinámico a produtos próximos á data. Outros empregan sensores IoT para monitorar 
temperaturas e alertar de roturas na cadea de frío. A dixitalización abre oportunidades para 
empresas tecnolóxicas que desenvolvan software de xestión de excedentes, sensores e plataformas 
de reporte ESG.

4.2. Procedementos por familias “complexas”

A xestión difire segundo a familia de produtos. A táboa seguinte resume os procedementos máis comúns e 
as oportunidades asociadas para a economía social:

Familia de produto Procedementos de xestión e oportunidades asociadas

Cárnicos e pescado

Mantemento da cadea de frío a 0–3 C, uso de envases ao baleiro ou atmosfera modificada, 
porcionado de pezas grandes para facilitar a venda. Incorporación de sensores IoT para controlar 
temperaturas. Os ósos e restos poden destinarse a piensos ou biogás, xerando oportunidades de 
valorización.

Hortalizas, froitas e patacas 
(incluída IV gama)

Entregas frecuentes de provedores locais, aplicación do criterio first in, first out. Uso de envases 
con atmosfera modificada e etiquetas intelixentes para prolongar a vida útil. As pezas que perden 
atractivo transfórmanse en zumes, batidos ou purés, actividades que poden externalizarse a 
entidades de economía social.

Pan e bolaría

Programación de varias fornadas ao día para axustar a produción á demanda; venda por unidades 
para que a clientela compre só o necesario. Os excedentes convértense en pan rallado, cervexa ou 
ingredientes para novos produtos de pastelería. Oportunidades para artesáns e empresas sociais 
que elaboren cervexas ou galletas a partir de pan recuperado.

Produtos listos para consumir 
(pratos preparados, V gama)

Planificación baseada no historial de vendas; emprego de envases compostables; conxelación dos 
pratos non vendidos para kits anti-desperdicio ou catering social. Os excedentes poden destinarse a 
empresas de inserción que elaboren menús solidarios.

Alimentación seca e bebidas
Maior vida útil. As perdas veñen de erros de previsión, roturas de embalaxe ou deterioro no 
almacenamento. Oportunidade para startups que melloren o packaging ou ofrezan sistemas de 
auditoría de stocks e reciclaxe de envases.



18Estudo de identificación de oportunidades de reaproveitamento alimentario na cadea de subministro e distribución

1 Rotura da cadea de frío: Sensorización de cámaras e vehículos, monitorización en tempo 
real e alertas automáticas. Estas tecnoloxías poden ser proporcionadas por empresas de 
servizos ou startups locais.

2
Datas de caducidade e consumo preferente: Algoritmos de predición da demanda, 
reetiquetado con descontos para produtos próximos á data e colaboración con aplicacións 
de rescate de alimentos. Plataformas de prezo dinámico permiten axustar o valor en función 
da vida útil restante.

3 Planificación da demanda: Ferramentas de análise de big data que combinan datos de 
vendas, meteoroloxía e calendario para prever as necesidades. A economía social pode 
ofrecer consultoría ou formación en análise de datos ás PEMEs.

4 Defectos de envasado e manipulación: Revisar procesos de carga e descarga, mellorar 
os materiais de embalaxe e deseñar espazos de venda que minimicen a manipulación. 
Programas de formación específicos reducen as roturas.

5
Estándares comerciais e estética: Programas de venda de produtos “fóra de calibre” a 
prezos reducidos e acordos cos produtores para canalizar estes produtos a industrias de 
transformación. Cooperativas e empresas de inserción poden crear marcas propias de salsas 
ou marmeladas a partir de froitas imperfectas.

6 Falta de formación e campañas promocionais: Campañas de concienciación ao consumidor 
sobre a diferenza entre data de caducidade e consumo preferente e sobre a compra de 
produtos imperfectos. As organizacións sociais poden liderar estas iniciativas.

7 Problemas loxísticos e administrativos: Mellorar a coordinación entre provedores, 
plataformas e tendas; implantar trazabilidade mediante RFID e palés reutilizables; 
desenvolver solucións de software que simplifiquen a xestión documental.

4.3. Boas prácticas xenéricas aliñadas cos puntos críticos

Por cada un dos sete factores de perda identificados, existen medidas implementadas por algunhas cadeas 
que poden servir de inspiración:



19Estudo de identificación de oportunidades de reaproveitamento alimentario na cadea de subministro e distribución

4.4. Canles de saída para excedentes e produtos próximos á data

Existen diferentes vías principais para aproveitar excedentes:

1.	 Doazón a entidades da economía social con comercialización 
para inserción sociolaboral: A Lei 1/2025 permite que 
determinadas entidades da economía social —en particular as 
comprendidas no art. 5.4 da Lei 5/2011— poidan recibir alimentos 
doados e comercializalos, sempre que esa actividade estea 
vinculada á súa finalidade de inserción sociolaboral e se cumpran 
trazabilidade, hixiene e información ao consumidor. En termos 
prácticos, abre a porta a modelos de tenda social, obradoiros de 
transformación, cociñas profesionais ou redes de distribución 
inclusivas xestionadas por empresas de inserción ou CEE de 
iniciativa social, baixo convenio de doazón e cos controis esixidos. 
Esta vía é complementaria á doazón asistencial e prioritaria fronte a 
destinos de menor valor na xerarquía.

2.	 Doazón a entidades sociais: Segundo o MAPA, case a metade 
dos excedentes destínanse a doazóns a bancos de alimentos. A 
prioridade da Lei 1/2025 é garantir que os alimentos aptos para 
consumo cheguen ás persoas vulnerables e require convenios 
formais, trazabilidade e cumprimento das normas de hixiene. 

3.	 Venda con desconto e packs sorpresa: Rebaixas especiais en 
produtos próximos á caducidade mediante etiquetas, apps ou 
caixas sorpresa. O éxito de plataformas de rescate mostra un 
mercado disposto a mercar estes lotes a prezo reducido. As 
entidades sociais poden colaborar na distribución destes packs en 
zonas rurais.

4.	 Transformación para consumo humano: Elaboración de 
marmeladas, salsas, batidos ou pratos preparados a partir de 
excedentes. O 13,2% dos produtos non vendidos xa se converte 
en coproductos. Entidades de economía social poden xestionar 
obradoiros de transformación.

5.	 Alimentación animal e valorización enerxética: Os produtos 
non aptos para consumo humano destínanse a alimentación 
animal (7,9%) ou a biogás e compost. A xestión destes fluxos 
esixe autorizacións específicas (SANDACH) e xestionadores 
especializados, e constitúe un nicho para empresas de reciclaxe e 
bioenerxía.

4.5. Limitacións e barreiras

	� Infraestrutura de frío e loxística: A dispersión xeográfica galega 
incrementa os custos e dificulta manter temperaturas axeitadas na 
última milla. Pequenos operadores carecen de sensores e vehículos 
refrigerados.

	� Custos de implementación: O investimento en software, 
reorganización de almacéns e persoal especializado resulta elevado 
para PEMEs. A falta de recursos retarda a adopción de prácticas de 
desperdicio cero.

	� Incerteza legal e reputacional: A complexidade da normativa e 
o medo a responsabilidades por intoxicacións frean a doazón de 
produtos sensibles. As empresas demandan máis claridade sobre 
incentivos fiscais e seguros.

	� Falta de datos: Moitas empresas carecen de sistemas de medición 
das perdas reais, dificultando a definición de obxectivos e a 
avaliación de resultados.

	� Conciencia do consumidor: A reticencia a adquirir produtos con 
descontos ou imperfectos é aínda unha barreira. Campañas de 
sensibilización e incentivos poden modificar hábitos de compra.

Estas limitacións constitúen á vez oportunidades para que a economía 
social e o emprendemento ofrezan servizos de loxística, dixitalización, 
formación, certificación e sensibilización.

4.6. Boas prácticas específicas de empresas da 
distribución

As grandes cadeas españolas están a implementar 
programas de desperdicio cero que inclúen 
optimización de stocks, reetiquetado con descontos, 
transformación de excedentes en novos produtos 
e colaboración con bancos de alimentos ou apps de 
rescate. Estes exemplos demostran que é posible 
reducir o desperdicio e xerar impacto social positivo 
ao tempo que se mellora a rendibilidade.

CARREFOUR
descrición breve

Carrefour foi a primeira cadea en España en obter a certificación AENOR de «Desperdicio Alimentario 
Cero» e desenvolve o programa #DesperdicioAlimentarioZero.

medidas de prevención

	� Regularización dos stocks e optimización das datas de consumo preferente.
	� Substitución de datas de caducidade por datas de consumo preferente e control de inventario para 
previr excedentes.

medidas de revalorización

	� Elaboración de produtos a partir de excedentes: marmeladas con froita madura, tomate frito, 
embutidos, cervexa con pan, croissants e cremas de verduras.

	� Descontos de ata o 50% en produtos a piques de caducar.
	� Comercialización de packs sorpresa a través de Too Good To Go, con máis dun millón de packs 
rescatados.

	� Doazón de excedentes a FESBAL (2,2 M€ en 2024).

resultados e métricas

	� Pioneira na loita contra o desperdicio; certificada por AENOR e con máis dun millón de packs salvados.

iniciativas sociais e circulares

	� Colaboración con bancos de alimentos e campañas de sensibilización e concursos de receitas para 
clientes e empregados.

VEGALSA-EROSKI
descrición breve

A cadea galega impulsa desde hai anos o programa integral «Desenvolvemento Sostible. Desperdicio 
Cero».

medidas de prevención

	� Orientación de todos os procesos á prevención de excedentes, con certificación Food Waste 
Management System de Bureau Veritas.

	� Control e axuste de pedidos en toda a cadea de valor.

medidas de revalorización

	� Destino dos produtos salvados: 230 t doadas; 2.680t vendidas con promocións de consumo rápido; 
1.578 t valorizadas para alimentación animal.

	� Colaboración con Too Good To Go, salvando 57.122 packs (86 t) e evitando 1.085 t de CO₂.
	� Reutilización de residuos (téxtil, plástico, aceite, cápsulas de café).

resultados e métricas

	� 4.526 t de alimentos evitados do desperdicio no primeiro semestre de 2025 e máis de 42.000 t nos 
últimos seis anos.

iniciativas sociais e circulares

	� Programas de recuperación de téxtil e reciclaxe de aceite, cápsulas e plástico; fabricación de bolsas 
corporativas a partir de plástico recuperado.

FROIZ
descrición breve

Supermercados Froiz participa no programa «A alimentación non ten desperdicio» de AECOC e aplica 
medidas preventivas na súa rede.

medidas de prevención

	� Venda de produtos frescos de quilómetro cero con reposición en 24–48h.
	� Optimización informática dos pedidos para axustalos á demanda e evitar excedentes.
	� Mantemento rigoroso da cadea de frío en todas as etapas.
	� Venda á unidade (rodelas, filetes, limóns…) para que o cliente compre só o que precisa.

medidas de revalorización

	� Descontos do 50 % en produtos aptos próximos á súa caducidade.
	� Doazón de produtos retirados por caducidade ou defectos de envase a bancos de alimentos, Cáritas e 
Cruz Vermella.

	� Xestión de subprodutos SANDACH para pensos e compostaxe.

resultados e métricas

	� 99,4% dos alimentos véndense, dóanse ou valorízanse; só un 0,6% desperdíciase.

iniciativas sociais e circulares

	� Establecementos de proximidade que fomentan compras frecuentes e reducen o desperdicio no fogar.
	� Compostaxe de materia orgánica e valorización de subprodutos.

ALCAMPO
descrición breve

Baixo o programa «Alcampo e ti, sen desperdicio», a cadea desprega un plan integral de prevención e 
reacción en toda a cadea de valor.

medidas de prevención

	� Control e mellora de aprovisionamento, manipulación e conservación de frescos; formación 
especializada para máis do 70 % do persoal e «Reto Desperdicio» para premiar aos equipos con 
menores taxas.

	� Venda a granel de máis de 800 referencias para que os clientes compren só o necesario.

medidas de revalorización

	� Ferramenta de IA Smartway que identifica produtos próximos á caducidade, propón descontos do 
10–50 % ou doazóns e salvou 4,4 millóns de produtos no primeiro semestre de 2025.

	� «Flash sales» no e-commerce con descontos do 30 % en produtos próximos á data.
	� Alianza con Too Good To Go (379 puntos de recollida) que salvou 160.000 packs no primeiro semestre e 
máis de 1.000t desde o inicioalcampocorporativo.es.

	� Happy Box: cestas de froitas e verduras imperfectas (5 kg por 2,99 €, 2 kg por 0,99 €) que evitaron 315 t 
de  esperdicioalcampocorporativo.es.

resultados e métricas

	� Máis de 100 tendas con desperdicio < 1% e 109 centros por debaixo desa cifra en 2024.
	� 540.000 produtos doados nos seis primeiros meses de 2025.

iniciativas sociais e circulares

	� Redes de doazón en colaboración con FESBAL e entidades locais.
	� Transformación de pan recuperado en cervexa artesanal e incorporación de subprodutos nos seus 
pans.

	� Deseño de receitas nos seus bistrós con criterios de aproveitamento e sustentabilidade.

MERCADONA
descrición breve

A maior cadea de supermercados de España aplica unha estratexia constante de prevención e 
redución do desperdicio aliñada co seu modelo de eficiencia.

medidas de prevención

	� Axuste diario de pedidos mediante o sistema propio Pr-PSV para evitar excedentes.
	� Política “Sempre Prezos Baixos”: sen ofertas nin promocións que incentiven compras en exceso.
	� Axuste de prezos de produtos frescos próximos á caducidade para favorecer a venda.
	� Garantía da cadea de frío e coidado na manipulación dos produtos.

medidas de revalorización

	� Doazón diaria a máis de 800 organizacións sociais en España e Portugal.
	� Recuperación de subprodutos para alimentación animal ou fabricación de pensos.
	� Compostaxe e valorización enerxética de residuos non recuperables.

resultados e métricas

	� Redución do 17% no desperdicio alimentario en 2024 respecto a 2023.

iniciativas sociais e circulares

	� Formación interna en prevención do desperdicio e participación na Semana da Redución do 
Desperdicio xunto a AECOC.

	� Campañas de concienciación e guías de receitas para aproveitar sobras.

5. O papel da economía social no 
reaproveitamento alimentario

A nova Lei 1/2025 de prevención das perdas e do desperdicio alimentario establece que os distribuidores 
deben priorizar a prevención e a doazón, cuantificar as perdas e artellar convenios con entidades de 
iniciativa social para garantir a trazabilidade e a seguridade sanitaria. A lei recoñece explicitamente ás 
empresas de inserción e outras organizacións sen ánimo de lucro como destinatarias preferentes dos 
alimentos doados e permítelles comercializar eses excedentes cando a finalidade principal sexa a inserción 
sociolaboral.

5.1. Economía social e encaixe na cadea alimentaria

A economía social engloba un mosaico de fórmulas xurídicas —cooperativas, empresas de inserción, 
centros especiais de emprego sen ánimo de lucro, sociedades laborais e outras entidades— nas que 
a primacía das persoas e o propósito social prevalecen sobre o lucro. No ámbito alimentario, estas 
organizacións teñen unha presenza transversal ao longo da cadea de valor:

	� Empresas de inserción 
constitúense para facilitar a 
incorporación ao mercado laboral 
de persoas en situación ou risco de 
exclusión. Combínanse itinerarios 
formativos con actividades 
produtivas reais. Ao xerar emprego 
inclusivo e facilitar competencias 
profesionais, contribúen a reducir 
a pobreza e a promover a cohesión 
territorial.

	� Centros especiais de emprego sen 
ánimo de lucro 
ofrecen oportunidades laborais a 
persoas con discapacidade e prestan 
servizos en múltiples sectores. 
A combinación de innovación 
tecnolóxica e apoio social convérteos 
en aliados idóneos para desenvolver 
actividades que requiren rigor 
en trazabilidade e seguridade 
alimentaria.

	� Cooperativas agroalimentarias 
agrupan a produtores de horta, 
gandería, viño, cereais ou lácteos 
para optimizar a planificación, 
coordinar o transporte e mellorar o 
almacenamento, reducindo así as 
mermas por deterioro ou exceso de 
maduración. Moitas cooperativas 
teñen capacidade industrial para 
transformar subprodutos en zumes, 
conservas, pastas ou biogás. 
Ademais, manteñen alianzas con 
bancos de alimentos e entidades 
sociais para doar produtos fóra de 
calibre ou con estética imperfecta, 
reforzando a solidariedade e a 
economía circular.

O novo marco legal e estratéxico obriga aos operadores comerciais a implantar plans de prevención 
do desperdicio e a establecer acordos formais para a recollida e redistribución dos excedentes. Neste 
contexto, as entidades da economía social están ben posicionadas para achegar experiencia na xestión de 
excedentes, coñecemento do territorio e impacto social. A súa actuación pode contribuír a:

Reducir as perdas nas 
orixes da cadea mediante 
a optimización da colleita, 
o aproveitamento de 
produtos fóra de calibre 
e a transformación de 
subprodutos en alimentos 
de valor engadido ou en 
alimentación animal.

Mellorar a trazabilidade e a 
calidade da doazón grazas 
a procesos estandarizados 
de clasificación, etiquetaxe 
e transporte en frío, 
garantindo que os alimentos 
cheguen en condicións 
óptimas ás entidades sociais 
receptoras.

Xerar emprego inclusivo 
e formación, creando 
itinerarios de inserción 
laboral e fomentando 
competencias profesionais 
en colectivos vulnerables.

Promover a soberanía 
alimentaria local, xa que 
as cooperativas permiten 
que os produtores poidan 
xestionar conxuntamente 
os seus excedentes e 
comercializar produtos 
transformados, reforzando o 
tecido rural.

1 2 3 4

5.2. Oportunidades de negocio e innovación

O reaproveitamento de alimentos abre un amplo espazo de nichos empresariais para a economía social, 
coma por exemplo:

1
Loxística de última milla en frío: moitos pequenos 
operadores carecen de capacidade para recoller e 
transportar excedentes a obradoiros ou entidades 
sociais. Empresas de inserción ou centros especiais 
de emprego poden organizar rutas adaptadas con 
vehículos refrixerados, trazando horarios e zonas de 
recollida e garantindo a cadea de frío.

2
Clasificación e selección de produtos frescos: 
equipos formados para avaliar rapidamente a calidade, 
tamaño e maduración dos produtos permiten separar 
os aptos para consumo directo daqueles destinados a 
transformación ou alimentación animal. Este servizo 
pode prestarse en cooperación con operadores 
loxísticos ou en plataformas de distribución.

3
Transformación e elaboración de alimentos: a 
fabricación de conservas, zumes, salsas, cremas, 
batidos ou preparados de quinta gama a partir de 
excedentes xera produtos de alto valor engadido. 
As entidades de economía social poden xestionar 
obradoiros de pequena escala ou compartir 
instalacións con industrias alimentarias, comercializar 
marcas propias ou ofrecer servizos de marca branca.

4
Cátering e restauración solidaria: a elaboración 
de menús a partir de excedentes pode estenderse 
a escolas, comedores empresariais, residencias ou 
eventos. Este modelo require unha boa planificación 
da oferta, adaptación das receitas á dispoñibilidade de 
produtos e garantía de trazabilidade.

5
Caixas anti-desperdicio e subscricións: servizos de 
subscrición que entregan regularmente caixas con 
froita e verdura de aspecto non normativo permiten 
monetizar produtos imperfectos e achega alimentos 
de calidade a prezos accesibles. As cooperativas 
galegas poderían estruturar estas canles a partir dos 
fluxos de excedentes identificados.

6
Plataformas dixitais de intermediación: solucións 
en liña que conecten en tempo real os excedentes 
das tendas, supermercados ou cooperativas coas 
entidades sociais ou consumidores interesados. 
Poden incluír algoritmos de prezo dinámico, sistemas 
de avisos e ferramentas de planificación de rutas.

7
Formación e consultoría: un número significativo de 
empresas non dispón de plans formais de prevención 
do desperdicio. As entidades da economía social 
poden ofrecer servizos de asesoramento, formación 
en boas prácticas, auditorías de desperdicio e deseño 
de estratexias de doazón, aliñadas coas obrigas da 
nova lei.

8
Valorización non alimentaria: a recuperación de 
subprodutos para fabricar pensos, fertilizantes, biogás 
ou materiais de bioeconomía circular abre novas vías 
de negocio e contribúe á redución das emisións.

5.3. Alianzas e recomendacións

Para maximizar o potencial da economía social no reaproveitamento alimentario cómpre tecer alianzas 
sólidas e implementar políticas coordinadas. Propoñemos as seguintes liñas de actuación:

	� Establecer convenios de colaboración duradeiros. A Lei 1/2025 
prohíbe expresamente que os contratos de subministración 
vetan a doazón de alimentos e fixa o contido mínimo dos acordos 
de redistribución. Distribuidores e entidades sociais deben 
negociar convenios que definan volumes, condicións de recollida, 
estándares de calidade, tempos de resposta e mecanismos de 
reporte. Para as PEME distribuidoras convén contar con socios 
especializados que lles axuden a cumprir coa nova normativa.

	� Garantir a seguridade alimentaria e a trazabilidade. A 
manipulación de excedentes require formación específica en 
análise de perigos e puntos de control crítico (APPCC), etiquetaxe 
e cadea de frío. As entidades de economía social deben investir 
en infraestruturas e formación e, cando sexa necesario, 
profesionalizar os equipos con persoal cualificado. O uso de 
sistemas de trazabilidade dixital facilita o control e aumenta a 
confianza dos doantes.

	� Facilitar o acceso a financiamento e contratación pública. 
Os proxectos de reaproveitamento con impacto social son 
candidatos preferentes para fondos europeos (FSE+, PERTE 
Agroalimentario), para axudas da Estratexia Española de 
Economía Social e para programas de dixitalización e economía 
circular. Ademais, a administración pode incluír cláusulas sociais 
e ambientais nos pregos de contratación de cátering, limpeza 
ou loxística, de xeito que as empresas de economía social teñan 
maior capacidade de acceso a concursos públicos.

	� Impulsar a dixitalización e a medición. Compartir datos 
sobre volumes de excedentes, localización e calidade facilita a 
coordinación. As cooperativas e empresas de inserción poden 
desenvolver sistemas de información conxuntos, integrar 
sensores e software de predición que reduzan as perdas e 
contribúan á obrigatoria medición do desperdicio que esixe a 
normativa.

	� Promover sensibilización e educación. Os consumidores son 
un elo fundamental na redución do desperdicio. As entidades 
sociais poden liderar campañas para informar sobre a importancia 
de planificar as compras, aproveitar produtos imperfectos 
e conservar correctamente os alimentos. Isto aumenta a 
aceptación dos produtos reaproveitados e fomenta hábitos de 
consumo responsables.

	� Construír gobernanza colaborativa. A multiplicidade de actores 
(administracións, distribuidores, produtores, cooperativas, 
entidades de inserción, ONG) require unha mesa de coordinación 
que facilite o intercambio de información, a captación de 
recursos e a implementación uniforme da lei. A creación de redes 
territoriais pode axudar a escalar modelos de éxito e a adaptar 
boas prácticas ao contexto galego.

5.4. Casos inspiradores da economía social

Para ilustrar o potencial da economía social 
no reaproveitamento alimentario, ofrécese a 
continuación unha serie de fichas homoxéneas de 
iniciativas de referencia. Cada ficha sintetiza o modelo 
de negocio, o impacto alcanzado e os principais 
indicadores dispoñibles. Estes exemplos amosan que 
é posible combinar rendibilidade con impacto social 
e ambiental, aproveitar sinerxías con distribuidores e 
produtores e desenvolver modelos escalables.

GRUPO D’INS – FUNDACIÓ FORMACIÓ I TREBALL

tipo de entidade
Empresa de inserción e grupo de restauración social vinculado á 
Fundació Formació i Treball.

localización Barcelona e área metropolitana (Cataluña).

modelo de negocio

Recolle excedentes da industria e a distribución, elabora menús en 
cociñas propias e distribúe a comedores sociais, empresas e servizos 
de cátering. Integra persoas en itinerarios de inserción laboral.

impacto e kpi

En 2024 rescatou 316.000 kg de alimentos e produciu 294.550 
comidas, o que supón uns 1.100 menús diarios, beneficiando a máis 
de 6.500 persoas. O 70% das 110 persoas traballadoras estaban en 
itinerarios de inserción.

sitio web formacioitreball.org

observacións

Mostra que a transformación de excedentes pode consolidar 
unha actividade de restauración con impacto económico e social 
significativo. Este modelo inspirou o proxecto Maná, Alimentando el 
futuro, de Cáritas España. 

FUNDACIÓ ESPIGOLADORS

tipo de entidade
Organización sen ánimo de lucro que coordina accións de espigado e 
transformación.

localización Baix Llobregat e outras comarcas de Cataluña.

modelo de negocio

Organiza xornadas de recollida de froitas e hortalizas que quedan 
no campo, doa o 95 % a entidades sociais e transforma o resto en 
conservas comercializadas coa marca Es Imperfect. Tamén ofrece 
talleres e formación.

impacto e kpi

Recuperou 518 t de alimentos, colaborou con 76 empresas/
produtores e facilitou a elaboración de 1,5 millóns de racións 
distribuídas a entidades sociais.

sitio web espigoladors.cat

observacións

Mide o impacto en toneladas recollidas e emisións evitadas, 
combinando loita contra o desperdicio con inserción de persoas 
vulnerables.

FRUTA FEIA

tipo de 
entidade

Cooperativa portuguesa de consumidores e 
produtores sen ánimo de lucro.

localización Portugal (varias delegacións).

modelo de 
negocio

Comercializa caixas semanais de froita e verdura 
“fea” a un prezo xusto, evitando que produtos 
fóra de calibre ou con defectos estéticos se 
desperdicien. Mantén rede de produtores e 
puntos de entrega en varias cidades.

impacto e kpi

Conta con 396 produtores, 19 delegacións e 
11.144 consumidores; evitou a perda de máis de 
7.281t de alimentos desde 2013 e evita ao redor 
de 27t de hortícolas cada semana.

sitio web frutafeia.pt

observacións

O modelo demostra que existe demanda de 
produtos imperfectos e que o cooperativismo 
pode articular cadeas curtas entre produtores e 
consumidores.

ACOPAEX (AGRUPACIÓN DE 
COOPERATIVAS AGRARIAS  

DE EXTREMADURA)
tipo de 
entidade

Cooperativa de segundo grao que integra 16 
cooperativas e máis de 2.000 agricultores.

localización Extremadura (España).

modelo de 
negocio

Ademais das producións hortofrutícolas 
tradicionais, investiu en liñas de transformación 
para elaborar concentrados e zumes a partir de 
froita de inferior calidade, xerando ingresos a 
partir de produtos antes infrautilizados.

impacto e kpi

O proxecto permite valorizar cantidades 
importantes de froita fóra de calibre e reduce as 
perdas no sector, reforzando a estabilidade de 
ingresos dos agricultores.

sitio web acopaex.es

observacións

A instalación está ubicada nunha planta de 
procesado de tomate e evidencia a posibilidade 
de compartir infraestruturas entre sectores 
para aproveitar sinerxías.

AGRUPACIÓN  
DE COOPERATIVAS  
VALLE DEL JERTE

tipo de 
entidade

Cooperativa de segundo grao con 16 
cooperativas socias e máis de 3.500 produtores.

localización Valle del Jerte e La Vera (Cáceres, España).

modelo de 
negocio

Produce anualmente arredor de 20.000 t de 
cereixas, ciruelas e pequenos froitos. Parte dos 
subprodutos destínanse á súa destilería propia 
para elaborar augardentes e licores e outros 
produtos de trasnformación; tamén venden 
excedentes a empresas de concentración, 
conxelado e conservas, e destinan produtos fóra 
de calibre á alimentación animal.

impacto e kpi

A diversificación permite valorizar froitos 
imperfectos, xerar novas liñas de negocio e 
reducir o volume de residuos.

sitio web ac-vallejerte.es

observacións

A integridade do modelo basease na 
cooperación intercooperativa e na integración 
de servizos (recolección, transformación e 
comercialización).

COOPAMAN

tipo de 
entidade

Cooperativa de segundo grao composta por 
seis cooperativas produtoras de allo.

localización Las Pedroñeras (Cuenca, España).

modelo de 
negocio

Reutiliza dentes de allo de menor valor comercial 
para extraer aceites esenciais e elaborar pastas; 
os hidrolatos obtidos utilízanse como repelentes 
naturais e as peles comprímense en pellets para 
alimentación animal.

impacto e kpi

Esta valorización permite aproveitar a maior 
parte da materia prima, diversificar produtos e 
reducir residuos, contribuíndo á sustentabilidade 
económica das cooperativas socias.

sitio web coopaman.com

observacións

O exemplo demostra como incluso produtos 
monovarietais poden xerar múltiples liñas de 
negocio a partir dos seus subprodutos.

COVAP (COOPERATIVA 
GANADERA DEL VALLE DE LOS 

PEDROCHES)
tipo de 
entidade

Cooperativa de primeiro grao dedicada á 
gandería e transformación de produtos lácteos 
e cárnicos.

localización Valle de los Pedroches (Córdoba, España).

modelo de 
negocio

Recupera os residuos orgánicos e subprodutos 
das súas propias industrias para transformalos 
en biogás, fertilizantes e pensos, aproveitando 
ata o 89% dos subprodutos xerados.

impacto e kpi

A valorización enerxética e agronómica dos 
subprodutos reduce a pegada de carbono da 
cooperativa e contribúe a un ciclo pechado de 
recursos.

sitio web covap.es

observacións

O modelo evidencia a importancia de integrar 
a xestión de residuos na propia cadea de valor 
para avanzar cara a unha economía circular.

5.5. Retos e desafíos da economía social

Aínda que as experiencias anteriores amosan un gran potencial, o ecosistema de economía social 
enfróntase a determinados desafíos:

	� Sostibilidade económica: moitas iniciativas dependen inicialmente de subvencións ou doazóns. Para 
consolidarse precisan diversificar ingresos mediante a venda de produtos, prestación de servizos de 
cátering, subscricións ou contratación pública, así como mellorar a eficiencia operativa.

	� Escalabilidade e estabilidade de subministración: asegura volumes suficientes e regulares de 
excedentes implica estreita acordos con distribuidores e produtores e mellorar a planificación. A 
variabilidade estacional obriga a flexibilidade nos procesos de transformación e á coordinación entre 
entidades.

	� Cumprimento normativo: a manipulación de alimentos exixe cumprir estritas normas de seguridade e 
trazabilidade. As entidades deben investir en infraestruturas, formación e certificación para cumprir co 
APPCC e cos requisitos de etiquetaxe e rastrexabilidade da nova lei.

	� Capacidade loxística e tecnolóxica: a recollida e distribución eficiente de produtos frescos require 
vehículos refrigerados, sistemas de planificación e ferramentas dixitais que non sempre están ao 
alcance das entidades sociais. A colaboración con operadores loxísticos e o acceso a financiamento son 
clave.

	� Concienciación social e aceptación no mercado: aínda existe reticencia por parte de consumidores e 
de determinadas empresas a adquirir produtos reaproveitados ou de estética imperfecta. É necesario 
fortalecer campañas de sensibilización e comunicación sobre os beneficios sociais e ambientais destas 
prácticas para crear demanda sostida.

Estes retos non implican un sinal negativo sobre as capacidades da economía social, 
senón que evidencian a necesidade de apoio público, colaboración multiactor e 
innovación continua. A súa superación permitirá consolidar un sector que, ademais 
de combater o desperdicio alimentario, xera emprego inclusivo e impulsa a transición 
cara a un modelo económico máis xusto e sostible.

6. Doazóns alimentarias: marco, 
procedementos e oportunidades

A doazón constitúe o segundo chanzo da xerarquía establecida pola Lei 1/2025. Unha vez adoptadas todas 
as medidas de prevención, os excedentes deben destinarse preferentemente a consumo humano. Esta 
sección resume o contexto legal, os procedementos básicos e as oportunidades que ofrece a doazón para a 
economía social.

6.1. Por que as doazóns son unha oportunidade de negocio social

As doazóns permiten ás empresas de distribución reducir custos de 
xestión de residuos, cumprir coa normativa e mellorar a reputación. 
Para as entidades de economía social, supoñen unha fonte de 
materias primas que poden transformarse en novos produtos ou 

comercializarse a prezo social, xerando emprego inclusivo. Ademais, 
os incentivos fiscais (deducións e IVA 0 %) fan máis atractiva a doazón 
para as empresas.

6.2. Como recibir doazóns: requisitos e boas prácticas

Para garantir a seguridade alimentaria e a trazabilidade, as doazóns 
deben seguir os seguintes pasos:

1.	 Formalizar un convenio de doazón (art.7 da Lei 1/2025): debe 
incluír condicións de recollida, transporte e almacenamento; 
compromisos das partes; dereito da entidade receptora a rexeitar 
produtos que non cumpran cos requisitos; e trazabilidade.

2.	 Preparar os produtos: os alimentos deben estar en perfecto 
estado hixiénico-sanitario, sen sinais de deterioro nin rotura 
de frío. Froitas e hortalizas poden entregarse a granel; outros 
produtos deben estar envasados e etiquetados. Recoméndase que 
teñan polo menos 48 horas de vida útil no momento da entrega.

3.	 Acompañar un albará de entrega: debe recoller os datos do 
doante, o lugar e a data, a relación de produtos, cantidades e datas 
de caducidade ou consumo preferente. Este rexistro garante a 
trazabilidade e facilita o informe anual de perdas.

4.	 Respectar horarios e lugar de entrega: as doazóns realízanse 
normalmente nas instalacións da entidade receptora en horario 
acordado, evitando atrasos que poidan comprometer a seguridade 
alimentaria.

5.	 Rexistrar e medir: as entidades receptoras deben manter 
rexistros de entradas e saídas e garantir o destino final dos 
alimentos. As empresas doantes deben cuantificar as doazóns 
para poder acollerse aos incentivos fiscais e presentar o informe 
anual de desperdicio.

6.	 Aplicar criterios de aceptación: a entidade receptora pode 
rexeitar doazóns se os produtos non cumpren os criterios 
de calidade, non se respectou a cadea de frío ou a vida útil é 
insuficiente.

1 Identificación das partes: datos da empresa doante e da entidade receptora (empresa de 
inserción, cooperativa, centro especial de emprego ou ONG autorizada).

2 Obxecto do convenio: descrición da doazón de produtos aptos para consumo humano 
con fins de solidariedade e reaproveitamento, especificando se a entidade receptora está 
autorizada a transformalos ou comercializalos.

3 Produtos incluídos: categorías admitidas e requisitos de aceptación (vida útil mínima, envase, 
temperatura). A selección corresponde ao doante.

4 Condicións de recollida e transporte: lugar, horario, responsabilidade de manter a cadea de 
frío e transferencia de responsabilidade na recepción.

5 Obrigas da empresa doante: garantir a calidade e seguridade dos alimentos, elaborar o 
albará, proporcionar información veraz e rexistrar a doazón.

6 Obrigas da entidade receptora: inspeccionar e rexistrar os produtos, distribuílos a persoas 
vulnerables sen discriminación, non comercializalos fóra do suposto de inserción sociolaboral 
e emitir o certificado fiscal.

7 Rexeitamento e devolución: motivos de rexeitamento (deterioro, falta de trazabilidade) e 
procedemento para devolver ou destinar os produtos a outros usos seguindo a xerarquía de 
prioridades.

8 Vixencia e modificación: duración do acordo, posibilidades de prórroga, causas de resolución 
e procedemento de modificación.

9 Lexislación aplicable: referencias á Lei 1/2025, á Lei 49/2002, á normativa de seguridade 
alimentaria e á competencia xudicial.

6.3. Estrutura dun convenio de doazón

Un convenio de doazón debe conter, como mínimo:

6.4. Procedementos para articular a doazón

O proceso de doazón adoita seguir este fluxo:

1.	 Identificación dos excedentes: o responsable de xestión revisa os produtos próximos á data ou con 
defecto estético e clasifícaos segundo os criterios do convenio.

2.	 Contacto coa entidade receptora: coordinar volumes, horarios e lugar de entrega.

3.	 Preparación da doazón: separar, etiquetar e embalar os produtos; elaborar o albará de entrega.

4.	 Entrega e recepción: realizar a entrega, verificar o estado dos alimentos e rexistrar a doazón. A 
entidade pode rexeitar produtos fóra de especificación.

5.	 Rexistro e reporte: rexistrar internamente a doazón, actualizar os indicadores de perdas e solicitar o 
certificado fiscal.

6.5. Incentivos fiscais para o doante

Coa reforma da Lei 49/2002, as empresas doantes poden deducir o 40% (50% en caso de fidelidade) da 
doazón da súa cota do Imposto sobre Sociedades. Para iso deben contar cun certificado da entidade 
receptora que acredite a doazón e o destino dos bens. Ademais, as doazóns de alimentos están exentas de 
IVA, o que elimina o custo fiscal asociado. Estas vantaxes económicas reforzan a motivación das cadeas 
para colaborar con entidades sociais.

6.6. Oportunidades para entidades de economía social

As doazóns ofrecen varias vías de negocio:

	� Transformación de produtos doados en marmeladas, salsas, conservas ou pratos preparados, 
cumprindo os requisitos sanitarios e de trazabilidade.

	� Canles de comercialización social: venda de produtos resultantes do reaproveitamento en tendas 
de barrio ou en liña, con prezos sociais e información sobre o impacto.

	� Servizos de xestión para terceiros: recollida, clasificación, elaboración e reporte para cadeas de 
distribución que externalizan esta xestión.

	� Hubs comarcais de reaproveitamento: coordinación con concellos, cooperativas, distribuidores e 
plataformas loxísticas para optimizar custos e maximizar o impacto.

7. Conclusións
Este estudo confirma que a nova arquitectura normativa sitúa a 
prevención e o reaproveitamento alimentario como unha obriga 
estratéxica para toda a cadea de valor, ao tempo que abre unha xanela 
de oportunidade singular para a Economía Social en Galicia. A Lei 
1/2025 establece a doazón como prioridade de destino e explicita 
que os produtos doados non poden comercializarse, agás por parte 
das entidades comprendidas no art. 5.4 da Lei 5/2011 (empresas 
de inserción e centros especiais de emprego de iniciativa social 
sen ánimo de lucro), cando a finalidade primordial sexa a inserción 
sociolaboral e se garantan as condicións hixiénico-sanitarias, a 
trazabilidade e a non discriminación na entrega. Isto significa que 
as EI e os Centros Especiais de Emprego de Iniciativa Social (CEEIS) 
posúen un dereito‐vantaxe regulatoria para transformar doazóns 
en proxectos comerciais con impacto social, xerando emprego para 
persoas en situación de vulnerabilidade e articulando solucións de 
proximidade con seguridade xurídica.

No plano operativo, a distribución apenas concentra arredor do 5 % do 
desperdicio total, mais é unha peza crítica: manexa alimentos xa aptos 
para o consumo, dispón de controis superados e pode activar con 
rapidez os tres grandes mecanismos de valorización: rebaixa dinámica, 
transformación e doazón. Esta posición de “palanca” fai que as alianzas 
estruturadas entre distribución e Economía Social sexan decisivas para 
escalar resultados en pouco tempo e con custos asumibles.

Os datos confirman a magnitude do reto e do potencial impacto: a 
escala global, o desperdicio supón 1.050 Mt (2022), 132 kg per cápita 
e afecta sobre todo aos fogares; en España estímase un impacto 
ambiental arredor de 47 Mt CO₂e/ano e máis de 1.400 hm³ de auga, co 
cal cada tonelada evitada contribúe directamente á descarbonización 
e á resiliencia hídrica. Estes números fornecen a base cuantitativa 
para xustificar investimentos e compras públicas con cláusulas 
sociais, así como para priorizar proxectos de economía circular con 
métricas de retorno ambiental e social.

A propia Lei 1/2025 —xunto coa Lei 7/2022 e co reforzo fiscal do 
RDL 6/2023 sobre o mecenado— crea demanda regulatoria de 
servizos que a Economía Social pode cubrir: plans de prevención, 
medición e reporte; loxística en frío e última milla; clasificación 
e acondicionamento; transformación segura; trazabilidade e 
cumprimento; educación e sensibilización. A existencia de convenios 
de doazón con contidos mínimos obrigatorios e a prohibición 
de cláusulas anti‐doazón consolidan un mercado de servizos 
profesionalizados onde as entidades con misión social poden competir 
con vantaxe diferencial: proximidade territorial, coñecemento do 
tecido agroalimentario e capacidade para xerar emprego inclusivo.

Para Galicia, o encaixe é especialmente propicio: un agro forte e 
cooperativizado, distribución moderna combinada con comercio de 
proximidade, e un ecosistema de empresas de inserción e CEEIS con 
experiencia en loxística, transformación, servizos de restauración e 
atención social. A resiliencia, a presenza rural, a capilaridade territorial 
e a innovación frugal son atributos propios da Economía Social que 
permiten converter a obriga legal nun motor de desenvolvemento 
local, con triple impacto (ambiental, social e económico) e retorno 
medible en empregos, toneladas rescatadas, emisións evitadas e 
aforros para o sistema.

En síntese, as prioridades estratéxicas que se desprenden do 
estudo son claras: activar de inmediato acordos marco de doazón 
con distribución e industria, despregando operativas EI/CEEIS para 
a comercialización conforme á lei; profesionalizar a medición e a 
trazabilidade para transformar a obriga en métricas de creación 
de valor; combinar a capacidade loxística das cooperativas 
agroalimentarias coas capacidades de inserción das EI/CEEIS, así 
coma con outras entidades de economía; usar a contratación pública 
e os incentivos fiscais como aceleradores; e consolidar unha narrativa 
de consumo responsable que normalice os produtos reaproveitados. 
Se Galicia prioriza esta axenda, pode situarse na vangarda do 
desperdicio cero con liderado da Economía Social.

